Екатерина СТАРОСТИНА, М.Қозыбаев атындағы СҚМУ-дің студенті
Алда болуға жетелейді
Елбасының "Қазақстан жолы - 2050: бір мақсат, бір мүдде, бір болашақ" атты  Жолдауын студенттер қауымы зор ықыласпен тыңдап, ондағы ел  мен халықтың болашағына бағытталған жоспарларға қолдау білдірді.
Жолдауда устіміздегі жылы да халықтың әл-ауқатын жақсарту мақсатында сан алуан жұмыстар қолға алынатындығына бас назар аударылды. Президентіміз қай салада да ауқымды шаралардың жүзеге асатынын тілге тиек етті.
Болашақта білім саласының қызметкері болатындықтан, Жолдауда 2020 жылға қарай Қазак-стандағы 3-6 жас аралығындағы балаларды мектепке дейінгі біліммен 100 пайыз қамту жоспарланып отырғандығы, әрі заманауи бағдарламалар мен оқыту әдістемелерін, білікті мамандар даярлау мәселесіне кеңіл бөлініп отырғандығы қуантады.
Сонымен қатар, Жолдауда Президентіміздің 2016 жылдан бастап студенттердің шәкіртақысын арттыру, жастардың орта техникалық білім алуын мемлекеттік кепілдендірілген жүйеге көшіруді қарастыру қажет деген тапсырмасы
- өскелең буынға деген қамқорлық айғағы. Елбасыныңбул қамқорлығы жастарды қанаттандырып, білім бәсекесінде алда болуға жетелемек.

